
PROXECTO DE CONVENIO DE COLABORACION ENTRE A AXENCIA GALEGA DE
INNOVACION E A A ASOCIACION BIOGA- CLUSTER TECNOLOXICO
EMPRESARIAL DAS CIENCIAS DA VIDA PARA A IMPLEMENTACION DUN PLAN
DE ACTIVIDADES PARA IMPULSAR A COMPETITIVIDADE, A INNOVACION E A
TRANSFERENCIA NO TECIDO EMPRESARIAL GALEGO DO SECTOR
BIOTECNOLOXICO NO PERIODO 2024-2025

MEMORIA XUSTIFICATIVA

A directora da Axencia Galega de Innovacién da Conselleria de Economia,

Emprego e Industria, DECLARA:

Que a Axencia Galega de Innovacion ten previsto formalizar coa Asociacion
BIOGA - ClusterTecnoloxico Empresarial das Ciencias da Vida o instrumento
convencional arriba referido por un periodo de vixencia que abrangue dende a

sinatura do convenio ata o 31 de decembro de 2025.

Que o instrumento convencional ten por obxecto:

A realizacién e execucién de actuaciéns que impulsen o papel do sector
biotecnoléxico empresarial galego como Tecnoloxia Facilitadora Esencial, e
0 apoio aos diversos sectores produtivos de Galicia, favorecendo para isto o
impulso do desenvolvemento do negocio do sector e a innovacion nas

empresas do ambito biotecnoloxico.

As actividades obxecto do mesmo son:

Actuacion 1. Custos relativos a servizos externos para o asesoramento e

apoio en materia de innovacion

Accion 1.1. Estudos de benchmarking con outras biorrexiéns para o

periodo 2024-2025

Accion 1.2. Apoio para a dinamizacion de proxectos europeos e

atraccion de investimentos ao sector bio

Accién 1.3. Servizos de apoio & transferencia para o fomento do

Bioemprendemento

Accién 1.4. Fomento de boas practicas a nivel internacional

Actuacion 2. Custos relativos ao funcionamento do cluster

Accion 2.1. Organizacion dos Premios BIOGA

Accion 2.2. Elaboracion do informe Anual de Situacion do sector

biotech
Accién 2.3. Accions orientadas a captar financiamento privado

Accidn 2.4. Accidns para o fomento de proxectos e iniciativas sectoriais
biohibridos

Accién 2.5. Accidns para a participacion e representacion en feiras e
eventos de interese do sector biotech no ambito nacional e

internacional.

Que existe converxencia de intereses entre as entidades asinantes en orde a

consecucion do obxecto referido.

Que o instrumento convencional que se pretende asinar se fundamenta no

seguinte:

1.

Que BIOGA, constituido ao amparo da Lei Organica 1/2002, reguladora

do dereito de asociacién, é unha asociacion sen animo de lucro de

ambito da comunidade autédnoma de Galicia, dotada con personalidade
xuridica propia e plena capacidade de obrar de acordo coa lexislacion
vixente sobre asociacions. Segundo o artigo 4 dos seus estatutos,
BIOGA ten entre os seus fins: aproveitar as oportunidades da
innovacion que presenta o sector das Ciencias da Vida como vector de
crecemento econdmico e social; colaborar coa administracién
autondmica galega, co resto de administracidn autondémica, coa
administracion xeral do estado e coa administracién europea, para o
desenvolvemento dun marco legal e institucional de fomento da
innovacion no sector; apoiar o emprendemento e consolidacion das
empresas no sector das Ciencias da Vida; apoiar a expansién
internacional das empresas no sector das Ciencias da Vida;
configurarse como clister empresarial na comunidade auténoma de
Galicia; promover a analise e a prospectiva permanente do sector e as
suas tendencias a nivel espafiol e internacional, asi como a divulgacion
dos avances cientificos e tecnoléxicos das Ciencias da Vida e os
beneficios que aporta a sociedade; organizar actividades formativas
orientadas ao sector das Ciencias da Vida; realizar proxectos e
actuacions de Investigacion e Desenvolvemento para o sector das
Ciencias da Vida; acadar financiamento e canalizar axudas para os
asociados para o desenvolvemento de proxectos no ambito das

Ciencias da Vida.

Que a Lei 5/2013, do 30 de maio, de fomento da investigacion cientifica
e a innovacion de Galicia, ten por obxecto establecer o marco para o
fomento da investigacion e do desenvolvemento tecnoléxico, da
transferencia e valorizacién de resultados e da innovacién en Galicia
en todas as suas vertentes, asi como da sua xestion eficiente. Esta lei,

no seu capitulo Ill, establece o Plan Galego de Investigacion e

Innovacion como instrumento fundamental de planificaciéon e
coordinacién das politicas en materia de investigacion, transferencia,
valorizacion e innovacion en Galicia, e confirelle no seu artigo 15.5 a
consideracion de plan estratéxico de subvencidns, para os efectos do
establecido no artigo 5 da Lei 9/2007, do 13 de xuio, de subvencidns

de Galicia.

O 8 de abril de 2022, o Consello da Xunta de Galicia adoptou o acordo
mediante o cal se aprobou a Estratexia de especializacion intelixente
(RIS3) de Galicia 2021-2027, que define o marco para as politicas de
investigacion e innovacion na comunidade auténoma para este
periodo, asi como o Plan de investigacidn e innovacion de Galicia 2022-
2024, que concreta desde un punto de vista operativo este marco

estratéxico.

A RIS3 supuxo unha aposta sen precedentes polo sector da
biotecnoloxia, polo seu papel destacado e esencial no
desenvolvemento dos sectores estratéxicos para a comunidade, como
0 agromar-alimentario e a saude. O presente convenio enmdarcase na
RIS3 respondendo, polo seu cardcter transversal, aos tres retos a
través das prioridades 1 e 3. Ten como obxectivo estratéxico
completar e consolidar as cadeas de valor (obxectivo estratéxico 3),

integrandose polo tanto no programa Completa e transfire.

Que en 2016 a Xunta de Galicia puxo en marcha a primeira estratexia
para o impulso da biotecnoloxia en Galicia, a cal sentou as bases da
actual Estratexia de Consolidacion da Biotecnoloxia para o periodo

2021-2025. Este documento tactico asume a mision de situar a Galicia

como polo de referencia en biotecnoloxia fixando as liflas de actuacién
ata o horizonte do ano 2025 cos seguintes obxectivos: incrementar
nun 50% o numero de empresas do sector biotecnoldxico de Galicia,
aumentar nun 50% a facturaciéon global do sector, incrementar nun
25% o emprego do persoal cualificado en biotecnoloxia, ampliar nun
45% o gasto en |+D+i en biotecnoloxia, incrementar nun 20% o
numero de investigadores, aumentar nun 300% o capital do
investimento privado e afianzar a hibridacién sectorial. A finalidade
ultima é promover o uso e a aplicacion da biotecnoloxia en todos os
sectores economicos e fomentar un ecosistema colaborativo que
favoreza o emprendemento, o crecemento e a atraccion de empresas

cara a Galicia.

Que co desenvolvemento da Axenda de Competitividade Industrial
Galicia Industria 4.0, aprobada polo Consello da Xunta de Galicia en
2015, e renovada cun novo Plan de impulso & transformacion dixital en
2019, a Xunta de Galicia aspira a modernizar a industria galega a
través da innovacién, establecendo novas férmulas de producién que
melloren a suUa competitividade, e impulsando a fabricacion de
produtos diferenciados e de calidade. Esta axenda ten unha clara
orientacion sectorial co obxectivo, tanto de reforzar sectores
estratéxicos da economia galega —agroalimentario, automocion, naval,
forestal ou téxtil-, como de impulsar outros emerxentes e de maior

valor engadido, como o aeronautico, o biotecnoldxico ou as TIC.

As agrupaciéns empresariais innovadoras son estruturas organizadas
entre diversos actores econdmicos concibidos para estimular

actividades innovadoras e novas formas de colaboracion, asi coma

para o intercambio e transferencia de cofiecementos, a creacién de
redes, a difusiéon de informacién e a colaboracién entre as empresas e

outras organizacions.

BIOGA responde a definicién de agrupacién empresarial innovadora
-ou cluster- establecida no artigo 2 do Regulamento (UE) 651/2014 da
Comision, do 17 de xuiio de 2014, polo que se declaran determinadas
categorias de axudas compatibles co mercado interior. De acordo con
isto, o cluster persegue a cooperacion entre diversas institucions e
empresas publicas e privadas relacionadas co sector da saude e a
sanidade en Galicia, estimulando a posta en marcha de actividades
innovadoras e de novas formas de colaboracion, asi como o
intercambio de cofiecementos e a contribucién efectiva a transferencia

destes a industria da biotecnoloxia.

Ao mesmo tempo, BIOGA, de acordo co artigo 1 e 2 do anexo | do
devandito regulamento europeo, cumpre cos requisitos de efectivos e
limites financeiros establecidos para estar considerada coma unha
empresa da categoria de peme, ao ser unha asociacién que exerce, de
forma regular, unha actividade econdémica ofertada a partir dun
catalago cos seguintes servizos: crecemento e mellora competitiva,
innovacién e impulso de proxectos, emprendemento e financiamento
de proxectos, internacionalizacién e acceso a novos mercados e

networking intersectorial no marco do sector biotecnoléxico.

Que GAIN vén colaborando con BIOGA desde 2015 coa posta en

marcha de convenios que permitiron o desenvolvemento de condicidns

favorables para o crecemento en Galicia do talento e do

emprendemento ao redor da biotecnoloxia.

Que o plan de colaboracion proposto por BIOGA para os anos 2024 e
2025 configlirase como axeitado para sequir contribuindo a acadar o
concreto interese da Xunta de Galicia na promocion da biotecnoloxia e,
consecuentemente, como medida idonea para complementar as
actuacions que GAIN esta implementando para apuntalar os avances
alcanzados no sector biotecnoléxico empresarial galego. Todo isto en
lifa cos obxectivos e actuacions da Estratexia de Consolidacién da
Biotecnoloxia e coa Estratexia de Especializacién Intelixente (RIS3) de

Galicia 2021-2027.

. As actividades obxecto do presente convenio tefien un custo estimado

de 367.637 €, para o que a Axencia Galega de Innovacidén, concede
unha subvencion a fondo perdido de 250.000 € con cargo aos
orzamentos da Comunidade Auténoma para os anos 2024 (100.000 €)
e 2025 (150.000 €).

. Que tendo en conta as caracteristicas de BIOGA, na sua condicion de

entidade integradora dos intereses do sector biotecnoléxico de
Galicia, a subscricién do presente convenio de colaboracién representa
o instrumento adecuado de apoio aos obxectivos estratéxicos do
sector e de interese xeral pretendidos polas partes asinantes,
circunstancia que determina a dificultade de promover a concorrencia
publica, aos efectos do establecido no artigo 15.2 da Lei 1/2016, do 18
de xaneiro, de transparencia e bo goberno, nos artigos 19.4 e 26 da Lei

9/2007, do 13 de xufio de subvenciéns de Galicia e no artigo 40 do

Decreto 11/2009, do 8 de xaneiro, polo que se aproba o regulamento

da citada Lei.

Que os intereses converxentes das partes asinantes excluen o animo de
lucro, e non poden satisfacerse axeitadamente mediante a celebracién dun
contrato dos contemplados na Lei 9/2017, de 8 de novembro, de Contratos
do Sector Publico, ou doutro instrumento alleo a natureza estritamente

convencional.

En atencidn ao exposto, e a fin de dar cumprimento ao preceptuado no artigo
15.2. da Lei 1/2016, de 18 de xaneiro, de transparencia e bo goberno, estimase
xustificado o recurso & sinatura do instrumento convencional que se

pretende, con exclusién doutras figuras.

E para que conste, asinase esta memoria,

A directora da Axencia Galega de Innovacion

Patricia Argerey Vilar

(Documento datado e asinado dixitalmente na marxe)

